
Seffal, a bildsaubas Mentsch und dö oanzi Tochta
von an söchsrössign Baurnhaus. „Jegas, da
Prinz!" fagts ganz daschröckt und woaß nöt
gsc^vind. wo s' umnesteln soll.
Da Damian dasiacht s' und bleibt ah ganz paff

stehn. „Fix Zwibotznbirn," sagt ar zun eahm selm,
„is das a fesch's Doan!"
Draf geht ar in Diandl zua. „Grüaß Gott,

schens Kind!" höbt ar an, „sein mehr so hübsche
Diandln da im Dorf, wia Du oans bist?"
„Na," antwort 's Sefferl ganz dapammert, „i

bi dö Schena."
„Dös gfreut mih," moant da Prinz. „Aft nimmt

ar f' ban KE und fragt: „Wia hoaßt denn Du?"
„Sefferl."
„Na, mit 'n andern Namen?"
„Josefa."
„Du vastehst mih nöt, r moan in Schreibnam."
„Ah so, na, Prüglinger Josefa hoaß i und in

Haus nah nennan f' mih
's Lettmoar Sefferl. Gel,

und Du schreibst Dih Prinz?"
„Ja, und da Hausnam is Schlitz-Blitz-Zapfn-

hausn."
„Heiliga Tragsnachi, is dös a Nam!" sagt 's

Diandl vawundert, „da habts halt drei Häusa?"
„Schlössa, Sefferl: mei Vota rs ja regierada

Fürst, woaßt, mir ham ja a Residenz ah."
„Was is denn das?"

* Kinn.

